
Pengarang nggawe karya sastra arupa prosaliris duwe ancas supaya diwaca wong liya, kang sakteruse supaya wong sing maca kuwi bisa mangerteni  apa maksud lan isi prosaliris kuwi. Akeh babagan becik kang ana ing sajroning wacan prosaliris. Karya sastra arupa wacan prosaliris bisa dimangerteni isi critane migunakake unsur kang mbangun karya sastra utawa unsur-unsur intrinsik. Unsur intrinsik kayata tokoh lan penokohan, alur utawa plot, setting utawa latar, tema, sudut pandang, gaya bahasa, lan amanat. 
Adhedhasar katrangan ing dhuwur, perkara kang arep dibabarake ing skripsi iki yaiku: kepriye struktur teks prosaliris kang kaperang dadi fakta cerita, tema, lan sarana cerita ing prosaliris Jowarsah anggitane Lalu Gde Suparman? Ancas kang pengin digayuh ing panaliten iki yaiku nudhuhake struktur teks prosaliris Jowarsah anggitane Lalu Gde Suparman. 
Teori kang digunakake ing panaliten iki yaiku teori struktural kanthi migunakake pendekatan objektif, supaya gampang olehe mbedhah teks prosaliris Jowarsah kanggo nudhuhake unsur-unsur intrinsik kang ana ing teks prosaliris Jowarsah anggitane Lalu Gde Suparman. Struktur teks ing prosaliris Jowarsah arupa fakta crita, tema, lan sarana crita. Data dijupuk saka teks prosaliris Jowarsah kang awujud tembang macapat. Sumber datane kajupuk saka buku Jowarsah taun 1994, penerbit Departemen Pendidikan dan Kebudayaan Jakarta, ana 150 halaman, lan kaperang dadi tembang 604 pada.
Data kasebut dianalisis migunakake teknik analisis deskriptif , yaiku kanthi cara ndeskripsikake data  kang arupa fakta crita, tema, lan sarana crita, kanggo mangerteni unsur-unsur intrinsik prosaliris Jowarsah anggitane Lalu Gde Suparman. 
Asiling panaliten iki bisa nudhuhake struktur teks prosaliris Jowarsah anggitane Lalu Gde Suparman kang arupa tokoh lan penokohan, alur, lan latar kang ana ing sajroning fakta crita , tema, lan sudut pandang, gaya bahasa, lan amanat kang ana ing sajroning sarana crita. 
Adhedhasar asil panaliten kasebut, pitudhuh kang bisa diwenehake  yaiku supaya panaliten iki bisa digunakake minangka referensi kanggo panaliten karya sastra kang mbedhah struktur crita arupa fakta crita, tema, lan sarana crita.
	

